



	
	


	
	

	Page:永樂大典03133.pdf/8

	
		維基文庫，自由的圖書館

		


		

		
		

		跳转到导航
		跳转到搜索
		此页尚未校对




〈名。將雁紓有序。懷黄佩紫。賛帷幄之謀。乘軺建節。奉强場之任。並刑馬作誓。傳之子孫。將軍獨靦顔借命。驅馳異域。寧不哀哉。夫以慕容超之强身〉

〈送東巿。姚泓之盛面縳西都。故知霜露所均。不育異類。姬漢舊邦。無取雜種。北虜僣盗中原。多歷年所。惡積禍盈。理至燋爛。况僞孽昏狡。自相夷戮。〉

〈部落携離。酋豪猜貳。方當撃頸蠻邸。懸首藁街。而將軍魚游於沸鼎之中鸞巢於飛幕之上。不亦惑乎暮春三月。江南草長。雜花生樹。群鶯亂飛。見〉

〈故國之旗鼓。感平生於疇日。撫弦登陴。豈不愴恨。所以廉公之思趙將。吳子之泣西河。人之情也。將軍獨無情哉。想早勵良圖。自求多福。南史天監〉

〈四年。詔王宏北侵。宏命記室丘遂私與伯之書。求曰想早勵良規。自求多福。當今皇帝盛明。天下安樂。白環西獻。掿矢東來。夜郎滇池。解辯請職。朝〉

〈鮮昌海。蹶角受化。唯北狄野心。掘强沙塞之間。欲延歲月之命耳。中軍臨川殿下。明德茂親。總兹戎重。方吊人洛油。伐罪秦中。若遂不改。方思僕言。〉

〈聊布徃懷。君其詳之。伯之得書。乃於壽陽擁衆歸。武牙為魏人所殺。伯之乃於壽陽擁衆八千歸。虎牙為魏人所殺。伯之既至。以為使持節都督西〉

〈豫州諸軍事。平北將軍西豫州。刺史。永新縣侯。邑千户。未之任復以為通直散。騎常侍驍騎將軍。又為太中大夫。乆之卒於家。其子猶有在魏者。褚〉

〈緭在魏。魏人欲擢用之。魏元會。緭戲為詩曰。帽上箸籠冠。褲上箸朱衣。不知是今是不知非昔非。魏人怒出為始平太守。日日行獵墮馬死。論見劉〉

〈李連傳後。南史論曰。陳伯之雖輕狡為心。而勇勁自立。其累至爵位。蓋有由焉。及喪亂既平。去就不已。卒得其死。亦為幸哉。慶之初同鷟雀之游。終〉

〈懷鴻鵠之志。及乎一見任委。長驅伊洛。前無强陣。攻靡堅城。雖南風不競。晚致傾覆。其所剋捷。亦足稱之。蘭欽戰有先鳴位非虛受。終逄鴆毒唯命〉

〈也夫。〉

陳慶之〈梁書慶之。字子雲。義興國山人也。糼而隨。從高祖。高祖性好綦。每從夜達旦不輟。等輩皆倦寐。惟慶之不寢。間呼即〉

〈至。甚見親賞。從高祖東下平建鄴。稍為主書。散財聚士。常思效用。除奉朝請。普通中魏徐州。刺史元法僧於彭城求入内附。以慶之為武威將軍。與〉

〈胡龍牙成景俊率諸軍應接。還除宣猛將軍。文德主帥。仍率二千送豫章王綜入鎮徐州。魏遣安豐王元延明。臨淮王元彧。率衆二萬來拒。屯據陟〉


〈延明先遣其别。將丘大千築壘潯陽。觀兵近境。慶之進薄其壘。一鼓便遺。後豫章王素軍魏。衆皆潰散。諸將莫能制止。慶之乃斬關夜追。軍士得〉

